
síða 16

Vildi 
ikki jarð­
ast á 
Svínaryggi

Síða 18

Konsert 
í Kongens 
have

Nú er greitt, at fjølmiðlapakkin hjá 
Bjørn Kalsø, landsstýrismanni í 
mentamálum, ikki verður til veru­
leika. Eisini er greitt, at Kringvarpið 
framyvir verður fíggjað við kring­
varpsskatti upp á 3.625 krónur frá 
hvørjum húski, við lýsingarsølu, og 
við at prostituera seg til handils­
menn, sum fáa positiva umrøðu í 
staðin.

Harvið lata myndugleikarnir 
privatu miðlarnar sigla sín egna 
sjógv. Og harvið kann eisini stað­
festast, at tilgongdin við fjølmiðla­
kommissiónini, sum Helena Dam á 
Neystabø setti á sinni, endaliga er 
jarðað. Hendan tilgongd varð longu 
køvd í føðingini, tí tilmælini vóru so 

langt úti av proportiónum, at eingin 
privatur fjølmiðil vildi kennast 
við tey, sum privatu fjølmiðlarnir 
heldur onga ávirkan høvdu á.

Tað er spell, at politiskur vilji 
ikki er til at gera tiltøk, sum kunnu 
bøta um korini hjá miðlunum.

Hetta kundi verið gjørt við at 
latið okkara almenna kringvarp 
verið eitt alment kringvarp, sum er 
alment fíggjað. 

Men tað vilja myndugleikarnir 
ikki. Politikararnir hava funnið 
útav, at tað er smart, at Kringvarpið 
sjálvt útvegar sær inntøkur – hóast 
tað telgir burtur av trúvirðinum hjá 
stovninum – og hóttir grundarlagið 
hjá privatu miðlunum.

Hetta er ein skrúva uttan enda, tí 
politikararnir vilja ikki lata Kring­
varpi Føroya fleiri pengar. Summir 
politikarar halda, at Kringvarpið 
skal hava fleiri pengar, meðan 
aðrir – teir sum valda – meina, at 
Kringvarpið hevur ríkiliga nógvar 
pengar.

Trupulleikin er tó, at teir politik­
arar, sum skulu gera broytingarnar, 
ikki vilja skuffa fólkini í Kringvarp­
inum. Teir vilja gjarna verða »vinir« 
við Kringvarpið.

Tí hendir einki. Kringvarpið held­
ur fram við at undirbjóða við lýs­
ingarsølu, sum tekur grundarlagið 
undan hinum miðlunum, tí Kring­
varpið er skattafíggjað við hálvt­

hundrað almennum milliónum 
frammanundan. Hinir miðlarnir 
hava tí ongan kjans.

Í øðrum londum er miðlastuðul, 

sum verður latin øllum miðlum. 
Har sleppa public service miðlar 
ikki at selja lýsingar. Her hjá okkum 
er tað bara Kringvarpið, sum verður 
alment stuðlað.

Skal miðlunum verða lív lagað, 
so eru vit komin hartil, at annað­
hvørt verður Kringvarpið alment 
fíggjað ella lýsingarfíggjað. Tað 
kann ikki verða bæði. 

So eru vit komin hartil, at løtingið 
skal avtaka kringvarpsgjaldið – so 
fólk sjálv kunnu velja sín miðil.

fjølMiðlapakkin jarðaður

Eitt tað størsta barna og 
familjutiltakið í árinum er 
nú fyri framman. 24. og 25. 
mai verður stóra afturvend­
andi tiltakið hjá Føroya 
Ríðingarfelag úti í Havnar­
dali.

Hetta er 16. ferð at tiltakið 
er á skrá. Frá at vera eitt lítið 
hugnatiltak við nøkrum fá­
um básum við djórum, er 
hetta vaksið til at vera tað 
helst størsta tiltakið her á 
landið, ið er beinleiðis evn­
að til at vera til børn og 
barnsligar sálir. Børn koma 
hesar báðar dagar, úr øllum 
herðashornum í landinum. 
Summi koma sjálvi, summi 
við foreldrum og aftur onnur 
við ommum og abbum. Tað 
sum er felags fyri øll, er at 

tey vanliga hava eina sera 
hugnaliga løtu saman.

Hesir báðir dagarnar fáa 
børnini høvið at koma í sam­
band við tey djór, ið tey ann­
ars ikki hava høvið at síggja í 
dagligdegnum. Her eru neyt, 
gæs, dunnur, ross, hundar 
umframt nógva annað, m.a. 
nøkur eksotisk djórasløg ið 
heilt sjáldan eru at síggja. 

Nógvar áhug­
averdar fram­
førslur vera 
eisini, m. a. vísa 
reiðfólk síni evn­
ir á rossabaki. 
Sjálvandi er 
eisini kaffisøla, 
h o p p i b o r g i r 
og so tað sum 
børnini vanliga 
gleða seg mest 

til, nemliga tað at sleppa 
til ponyríðing. Tað munna 
vera nógv børn ið hava verið 
fyrstu ferð á rossabakið 
til hetta tiltak. Summi av 
teimum hava fingið brell og  
hava nú sína dagligu gongd, 
á felagsøkinum hjá Føroya 
Ríðingarfelag úti í Havnar­
dali.

Djóradagarnir verða í mai

Evangeliska Røddin, sum ger 
kristiligar sendingar á Rás2, 
verður í luftini við nógvum 
sendingum um páskirnar.

Skírsdag, langa fríggjadag, 
páskadag og annan páskadag 
hevur Evangeliska Røddin 
sendingar kl. 12.30. Hesar 
sendingar verða endursend­
ar um kvøldið kl. 21.00. 

Absalon Absalon stendur 
fyri øllum sendingunum utt­
an Annan Páskadag, tá ið 
Kári Kjelnes stílar fyri.

Týskvøldið 22. apríl verður 
Jógvan á Lakjuni, løgtings­
formaður, gestur í sendingini 
Á torginum, sum Absalon 
Absalonsen leggur til rættis. 

Evangeliska Røddin 
ger páskasendingar

Nú eigur løgtingið at 
avtaka kringvarpsgjaldið

Tvørkirkjuligt møti 
í Frelsunarherinum 

Evni “Sanniliga, sigi Eg tykk­
um: Tað, sum tit hava gjørt 
einum av hesum minstu 
brøðrum Mínum, hava tit 
gjørt Mær!” Matt.25,40

Aftur í ár, fyri nýggjundi 
ferð, skipa samkomur og 
kirkjur í Tórshavn fyri tvør­
kirkjuligum møti 3. páska­
dag.

Hesaferð verður møtið í 
sali Frelsunarhersins í Tórs­
havn kl.19.30

Luttakandi samkomur/
kirkjur eru: Frelsunarher­
urin, Fríkirkjan Oasan, 
Hvítusunnusamkomurnar 
Filadelfia og Evangelihúsið, 
Katólska kirkjan, Adventista 
kirkjan og Fólkakirkjan 

Á skránni verður nógv 
spennandi. Har verður 

sangur, felagssangur, vitn­
isburðar og Tummas Jac­
obsen úr Filadelfia kemur 
at tala.  Millum annað kann 
nevnast, at eitt Gospel kór 
úr Hoyvíkar kirkju og 
Martin Joensen v.m koma 
at syngja. Eisini luttekur 
hornorkestur Frelsunar­
hersins.

Tað verður møguleiki at 
geva eina gávu á sjálvum 
møtinum og fer peningurin 
hesaferð, óskerdur til Her­
berg Frelsunarhersins.

Deyvatulking verður á 
møtinum.

Eftir sjálvt møtið verða 
køkur og ein drekkamuður 
at fáa. 

Verið hjartaliga vælkom­
in!


